ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

488. fundur byggðarráðs Húnaþings vestra haldinn mánudaginn 30. apríl 2007 kl. 10:00 á skrifstofu sveitarstjóra, Félagsheimilinu Hvammstanga.

Dagskrá:

1. Viðræður við Gudrunu Kloes og Guðmund Helgason.

2. Viðræður við forstöðumann tæknideildar.
3. Kjörskrá v/ Alþingiskosninga 12. maí 2007.

4. Aðalfundarboð Sparisjóðs Húnaþings og Stranda.

5. Umsóknir um úthlutun leiguíbúðar að Garðavegi 18. nh.

6. Tilkynning um 15 ársþing SSNV.

7. Aðalfundarboð Veiðifélags Miðfirðinga.

8. Fundargerðir stjórnar SSNV frá 19/2, 5/3 og 29/3 sl.

Afgreiðslur:

1. Til fundarins eru mætt Gudrun Kloes og Guðmundur Helgason. Greindu þau frá áhuga þýskra aðila á að koma af stað sjóstangveiðiverkefni á Hvammstanga. Sveitarstjóra falið að veita upplýsingar sem óskað var eftir vegna þessa.
2. Ólafur H. Stefánsson, forstöðumaður tæknideildar er mættur til fundar með byggðarráði. Lagði hann fram til kynningar skýrslu ÍSOR um nýtingu og líklega afkastagetu jarðhitasvæðisins á Reykjum í Miðfirði. Greint frá viðræðum við fulltrúa Urðunar ehf. um þjónustu og landleigu á urðunar- móttöku- og geymslusvæði á Syðri-Kárastöðum. Byggðarráð felur forstöðumanni tæknideildar og sveitarstjóra að leggja fram drög að þjónustusamningum um ofangreint á næsta fundi byggðarráðs. Forstöðumaður tæknideildar lagði fram upplýsingar um kostnað við gatnagerð við Bakkatún og Miðtún og lengingu Garðavegar. Byggðarráð felur skipulags- og umhverfisráði að leggja fram drög að reglum um úthlutun byggingarlóða.
3. Fram lögð kjörskrá í Húnaþingi vestra vegna Alþingiskosninga þann 12. maí nk. Fyrir liggur bréf frá Þjóðskrá þar sem greint er frá því að tveir einstaklingar með lögheimili í sveitarfélaginu hafi öðlast íslenskan ríkisborgararétt og er kjörskrárstofninn leiðréttur því til samræmis. Á kjörskrá eru alls 866 einstaklingar, 443 karlar og 423 konur. Byggðarráð samþykkir kjörskrána og felur sveitarstjóra undirritun hennar og framlagningu.

4. Aðalfundarboð Sparisjóðs Húnaþings og Stranda lagt fram. Fundurinn verður haldinn að Staðarflöt í Hrútafirði 2. maí nk. kl. 20:30. Samþykkt að oddviti fari með atkvæði Húnaþings vestra á fundinum og varaoddviti til vara. Lögð fram tillaga um að tilnefna Guðnýju Helgu Björnsdóttur sem aðalmann við kosningu í stjórn Sparisjóðs Húnaþings og Stranda og Þorleif Karl Eggertsson sem varamann í sömu stjórn. Tillagan samþykkt með tveimur atkvæðum. Heimir Ágústsson greiðir atkvæði gegn tillögunni.
5. Fram lagðar umsóknir um úthlutun leiguíbúðar að Garðavegi 18 neðri hæð. 9 umsóknir bárust. Byggðarráð samþykkir að úthluta Kristínu Maríu Jónsdóttur íbúðina frá 15. maí nk. Heimir Ágústsson situr hjá við atkvæðagreiðsluna og lætur bóka að hann telji eðlilegt að félagsmálaráð hefði fjallað um umsóknirnar og skilað byggðarráði tillögu um úthlutun.

6. Fram lögð tilkynning um 15. ársþing SSNV sem haldið verður 24. og 25. ágúst nk. í Húnavatnshreppi.

7. Fram lagt aðalfundarboð Veiðifélags Miðfirðinga en fundurinn verður haldinn í Laxahvammi þann 5. maí nk. kl. 20:30. Sveitarstjóri verði fulltrúi Húnaþings vestra á fundinum og oddviti til vara.

8. Til kynningar lagðar fram fundargerðir stjórnar SSNV frá 19. febrúar, 5. mars og 29. mars sl. Guðný Helga Björnsdóttir kynnti einstök atriði fundargerðanna.

Samþykkt að taka á dagskrá:
9. Fram lögð tilkynning til sveitarstjórna á starfssvæði Samtaka sveitarfélaga á Norðurlandi vestra (SSNV) og Fjórðungssambands Vestfirðinga (FV) um að þann 1. maí nk. muni ráðherrar mennta- og samgöngumála og fulltrúar sveitarfélaga á áðurgreindum starfssvæðum undirrita samninga um samstarf ríkis og sveitarfélaga á sviði menningarmála. Undirritunin fer fram að Staðarflöt kl. 16:00. Fulltrúum sveitarfélaga á starfssvæði SSNV og FV er boðið að vera viðstaddir athöfnina.
Fundargerð upplesin og samþykkt.


Fundi slitið kl. 12:50
Heimir Ágústsson(sign.),



Skúli Þórðarson(sign.),
Guðný Helga Björnsdóttir(sign.),


Elín R. Líndal(sign.).
Áheyrnarfulltrúi:
Oddur Sigurðarson(sign.).
